
Qéllimi i raportit

1.

Qéllimi i kétij raporti éshté térhegja e vémendjes Gjykatés sé Apelit, lidhur me nevojén e
ndérmarrjes s€ veprimeve pérkatése pér shqyrtimin dhe vendosjen pér léndén AC. nr.
3194/2015, pa vonesa té métutjeshme.

Ky raport &shté i bazuar né ankesén individuale t& z. Leotrim Tafallari n€ tekstin e
métejmé (ankuesi) dhe mbéshtetet né faktet dhe provat e ankuesit, si dhe nga shkresat e
léndés té cilat i posedon Institucioni i Avokatit t& Popullit (IAP), lidhur me zvarritjen e
procedurés gjyqgésore pér 1éndén AC. nr. 3194/2015, q& ka t& b&jé me kompensim démi.

Baza ligjore

3

Sipas nenit 135, para. 3 t& Kushtetutés: “Avokati i Popullit ka te drejté té béjé
rekomandime dhe té propozojé masa, nése véren shkelje té té drejtave dhe lirive té njeriut
nga ana e organeve té administratés publike dhe organeve tjera shtetérore”.

Po ashtu, Ligji Nr. 05/L-019 pér Avokatin e Popullit, neni 16 paragrafi 8, pércakton se:
“Avokati i Popullit mund té jep rekomandime té pérgjithshme pér funksionimin e sistemit
giygésor. Avokati i Popullit nuk do té ndérhyjé né rastet dhe né procedura tjera ligjore qé
Jjané duke u zhvilluar para gjykatave, pérveg rastit kur ka zvarritje té procedurave”.

Pérmbledhja e fakteve

Faktet, déshmité dhe informatat me t& cilat posedon Institucioni i Avokatit t& Popullit (IAP),
mund t&€ pérmblidhen si né vijim:

5

10.

11.

Mé 5 maj 2011, ankuesi ka parashtruar padi pér kompensim t&€ démit material dhe
jomaterial ne ish Gjykatén Komunale né Prizren (tani Gjykata Themelore).

Meé 15 tetor 2012, Gjykata Komunale ka nxjerré aktgjykimin C.nr. 259/2011, duke 1
aprovuar pjesérisht kérkesépading e ankuesit.

Mé 12 dhjetor 2012, ankuesi ka paraqitur ankesé kundér aktgjykimit C. Nr. 259/2011 né&
Gjykatén e Qarkut né Prizren,.

MEé 1 janar 2013, pas hyrjes se né fuqi te Ligjit te ri pér Gjykatat e Rregullta, te gjitha
1éndét e gjykatave te Qarkut kalojné né kompetencé te Gjykatés s¢ Apelit n€ Prishting.

ME 15 tetor 2014, Gjykata e Apelit ka nxjerré aktgjykimin Ac. nr. 4344/2012, dhe léndén
e kthen né rigjykim né Gjykatén Themelore né Prizren.

Me 18 maj 2015, Gjykata Themelore né€ Prizren ka nxjerré aktgjykimin C. Nr. 961/2014,
né favor te ankuesit, duke i aprovuar kérkesépading né shumén e mjeteve t&€ kérkuara ne
emér te démit material dhe jomaterial né vler€ prej 70.000 (shtatédhjeté mijé euro).

Me 29 gershor 2015, pala e paditur e pakénaqur me aktgjykimin e Gjykaté€s Themelore né
Prizren C. Nr. 961/2014, paraqget ankesé né Gjykatén e Apelit, lidhur me t€ cilén gjykata
akoma nuk ka vendosur.

12,

13.

14.

15.

16.

17.

Me 26 prill 2016, ankuesi paraqiti ankesé¢ né IAP lidhur me zvarritjen e procedurés
gjyqésore te gjykatés pér shqyrtimin e léndés AC. nr. 3194/2015.

Me 16 gershor 2016, Avokati i Popullit, i dérgoj letér kryetarit te Gjykatés sé¢ Apelit, pér
t& kérkuar informata lidhur me veprimet qé gjykata i ka ndérmarré dhe cilat veprime
planifikon ti ndérmarré pér shqyrtimin e ¢é&shtjes sé parashtruar nga ankuesi.

Me 4 korrik 2016, IAP pérmes postés elektronike ka pranuar pérgjigje nga U.D t&
Kryetares sé¢ Gjykatés sé Apelit, me t€ cilén ka njoftuar se : ‘kjo léndé ka ardhur né
Gjykatén e Apelit me 27 gusht 2015. Eshté ndaré né puné dhe pret né radhé pér
vendosje”.

Me 22 shtator 2016 dhe 19 prill 2017, pérfagésuesja e Avokatit te Popullit pérmes postés
elektronike ka kérkuar informata nga Gjykata e Apelit, lidhur me ¢éshtjen e parashtruar,
por nuk ka pranuar pérgjigje.

Me 24 tetor 2017, ankuesi ka informuar zyrén e Avokatit te Popullit se ende nuk ka
pranuar asnjé vendim nga gjykata lidhur me rastin.

Me 24 tetor 2017, pérfagésuesja e IAP-sé, &shté informuar nga zyra pér menaxhimin e
léndéve te Gjykatés s€ Apelit, se ¢é€shtja e z. Tafallari, ende &shté e pakryer.

Instrumentet ligjore té zbatueshme né Republikén e Kosovés

18.

19.

20.

21

22,

Kushtetuta e Republikés s¢ Kosovés, né nenin 21 thekson: “Republika e Kosovés mbron
dhe garanton té drejtat e njeriut dhe lirité themelore, [...].”

E drejta pér gjykim t& drejté dhe t&€ paanshém, pércaktohet me nenin 31.1 t& Kushtetutés:
“Cdo kujt i garantohet mbrojtje e barabarté e té drejtave né procedure para gjykatave,
organeve ¢ tjera shtetérore dhe bartésve té kompetencave publike”

Po ashtu, Mbrojtja gjygésore e t€ drejtave, né nenin 54 t& Kushtetutés, pércakton:

“Cdo kush gézon té drejtén e mbrojtjes gjyqésore né rast té shkeljes ose mohimit té
ndonjé té drejte té garantuar me Kushtetuté ose mé ligj, si dhe té drejtén né mjete efektive
ligjore nése konstatohet se njé e drejté e tillé éshté shkelur”.

Konventa Evropiane pér Mbrojtjen e t€ Drejtave dhe Lirive Themelore t& Njeriut
(KEDNJ) éshté dokument ligjor i zbatueshém drejtpérdrejté me Kushtetutén e Republikés
s€ Kosovés dhe ka prioritet né rast konflikti, ndaj dispozitave e ligjeve dhe akteve t€ tjera
t& institucioneve publike.' Paragrafi 1 i nenit 6 i KEDNJ garanton q&: “Né pércaktimin e
té drejtave dhe detyrimeve civile, ¢do njéri ka té drejté pér njé proces té drejté dhe té
hapur brenda njé afati té arsyeshém kohor”.

Ligji pér Gjykatat nr. 03/L-199, né nenin 7 par. 2 pércakton:

“Cdo person ka qasje té barabarté né gjykata dhe askujt nuk i mohohet e drejta né gjykim
té drejté né pérputhje me procedure e rregullt ligjore ose té drejté né mbrojtje té

! Kushtetuta e Republikés sé Kosovés, neni 22

23

24.

23,

barabarté me ligj. Cdo person fizik apo juridik ka té drejté né gjykim té drejté dhe brenda
afatit té arsyeshém kohor”.

Ndérsa, neni 7, paragrafi 5, i Ligjit pér Gjykatat nr. 03/L-199, pércakton: “7¢ gjitha
giykatat duhet té funksionojné né ményré té shpejté dhe efikase pér té siguruar zgjidhjen e
shpejté té léndéve”.

Ligji pér Procedurén Kontestimore nr. 03/L-006, né nenin 10, par. 1 t& ké&tij ligji
pércakton: “Gjykata ka pér detyré té pérpiget qé procedura té zhvillohet pa zvarritje dhe
sa mé pak shpenzime, si dhe té béjé té pamundur ¢do shpérdorim té té drejtave
procedurale qé u takojné paléve sipas kétij ligji”.

Ligji pér Procedurén Kontestimore, neni 190, paragrafi 3, parasheh se:

“Gjykata e shkallés sé dyté do ta caktoj shqyrtimin e drejtpérdrejté té ¢éshtjes edhe po ge

se aktgjykimi i shkallés sé paré éshté anuluar dy here dhe kur né seancén e kolegjit
vleréson se aktgjykimi kundér té cilit éshté paraqitur ankimi éshté bazuar né shkeljet
esenciale té dispozitave té procedurés kontestimore, apo né gjendjen faktike té konstatuar
gabimisht apo né ményré jo té ploté”.

Analiza ligjore

26.

27.

28.

29.

Ankuesi, ankohet pér zvarritje t€ procedurés né Gjykatén e Apelit. Ai konsideron se kjo
gjykaté nuk i ka zhvilluar procedurat brenda njé afati té arsyeshém kohor, q¢ do t€ mund
té pérbénte shkelje t& s€ drejtés s€ tij pér njé proces té rregullt brenda njé afati t&
arsyeshém kohor t€ garantuar me paragrafin 1 t€ nenit 6 t¢ KEDNJ, i cili thoté&:

“Né pércaktimin e té drejtave dhe detyrimeve civile [...], ¢do njeri ka té drejté pér njé
proces té drejté dhe té hapur brenda njé afati té arsyeshém [...]”

NEé raste t&€ shumta, Gjykata Evropiane pér te Drejtat e Njeriut (GJEDNJ) ka theksuar se e
drejta e palés g€ ¢éshtja e tij, t& vendoset né afat t& arsyeshém kohor, paraget element
genésor t& sé& drejtés pér gjykim t& drejté dhe t&€ paanshém.

Avokati i Popullit pérkujton se praktika e GJEDNIJ ka vértetuar se zgjatja e procedurés
normalisht llogaritet nga koha e inicimit t&€ procedurave gjyqé€sore (shih aktgjykimin
Moldovan dhe té tjerét kundér Rumanisé, mé 12 korrik 2005 dhe aktgjykimin,
Sienkiewicy kundér Polonisé, mé& 30 shtator 2003), deri n€ kohén kur ¢éshtja ka
pérfunduar ose aktgjykimi &shté ekzekutuar, (shih aktgjykimin Poitier kundér Francés,
mé 8 néntor 2005). Megjithaté, Avokati i Popullit pérkujton se neni 6 i Konventés nuk e
pércakton ndonjé afat absolut t& caktuar pér pércaktimin e zgjatjes sé arsyeshme té
procedurés por njé pércaktim i till€ varet nga rrethanat e veganta té ¢éshtjes.

Avokati i Popullit véren se GJEDNIJ, né rastin Zimmerman dhe Steiner kundér Zvicrés,
ka theksuar se njé prej faktoréve qé duhet t&€ merret né konsiderim é&shté sjellja e
autoriteteve kompetente gjyqésore dhe administrative, dhe se &shté pérgjegjési e gjykatés
qé ta organizoj& punén e saj n¢ até¢ ményré q¢ individét t&€ informohen pér pérparimin dhe
rezultatet mbi ¢éshtjet e tyre brenda njé kohe t& arsyeshme. (Aktgjykim Zimmerman dhe
Steiner kundér Zvicrrés, 13 korrik 1983).

30.

31.

32.

33.

34.

Po ashtu, Avokati i Popullit véren se, sipas praktikés s¢ GJEDNIJ-s€, “arsyeshméria” e
kohézgjatjes se procedurave duhet t& vlerésohet... duke ju referuar kritereve si né vijim:
ndérlikueshméria e rastit, sjelljet e aplikuesit dhe t& autoriteteve pérkatése dhe se ¢faré
éshté né interets pér aplikuesin né ¢éshtjen né fjale” (GJEDNJ [Dhoma e Madhe],
Frydlender v. France, Aplikimi Nr. 30979/96 (2000), par. 43, duke cituar GJEDNIJ
[Dhoma e Madhe], Comingersoll S.A v. Portugal, Aplikimi Nr. 35382/97, par. 19 (2000),
par. 19).

Avokati i Popullit né rastin konkret vleréson se, periudha pérkatése pér t’u shqyrtuar
lénda e ankuesit fillon prej vitit 2011, kur &shté iniciuar padia né¢ Gjykatén Komunale né
Prizren. Pasi ende nuk &shté marré vendim pérfundimtar lidhur me rastin, data e fundit e
hetimit t& kétij rasti né shqyrtim, konsiderohet data e publikimit t& ké&tij raporti. Prandaj,
Avokati i Popullit konstaton se procedurat kané zgjatur mbi 6 vite, dhe se ka pasur shkelje
te nenit 6 t&¢ KEDNJ.

Gjithashtu, mungesa e mjeteve efektive né shkeljen e t& drejté€s pér proces te rregullt
brenda njé kohe té arsyeshme, si¢ &shté garantuar me nenin 6 t&€ KEDNJ, pérbén shkelje
té nenit 13 t& Konventés, i cili thoté:

“Cdo person, té cilit i kané shkelur té drejtat dhe lirité e njohura me kété Konventé, ka té
drejté té paraqesé njé ankim efektiv pérpara njé instance kombétare, edhe kur kjo shkelje
ka gené e kryer nga persona qé veprojné brenda ushtrimit té funksioneve té tyre zyrtare”.

Sa i pérket zbatueshmerisé sé nenit 13, Avokati i Popullit pérkujton se GIEDNJ disa heré
e ka theksuar se vonesat ¢ médha né administrimin e drejt€sis€ lidhur me palét
kontestuese t€ cilat nuk kané mjete pér ankesé¢ brenda sistemit t& brendshém vendor,
pérbéjné kércénim pér sundimin e ligjit (shih aktgjykimin né ratsin Bottazi kundér Italisé,
mé 28 korrik 1999, dhe aktgjykimin né rastin Di Mauro kundér Italisé, me 28 korrik
1999). Avokati i Popullit, gjithashtu pérkujton se edhe pse GJEDNIJ, ka vendosur se
mjetet efektive do t€ duhej t€ interpretohen né até ményré qé t&€ kuptohet se mjetet mund
t& jené efektive né kuptim t& spektrit t€ kufizuar t€ nj€ mjeti efektiv brenda njé konteksti
té vecanté (aktgjykimi né rastin Klass dhe té tjerét kundér Gjermanisé, mé 6 shtator
1978), GJEDNYJ, gjithashtu ka vendosur edhe si vijon:

“Pér sa i pérket déshtimit té pohuar pér té siguruar seance gjyqésore brenda njé afati té
arsyeshém [...] asnjé kualifikim i tillé i pérmbajtur né fushén e nenit 13 nuk mund té
dallohet. Né té kundértén, vendi i nenit 13 né skemén e mbrojtjes sé té drejtave té njeriut
té paraparé me Konventé do té pérkrahet me mbajtjen né minimum té kufizimeve té
nénkuptuara me nenin 13 (aktgjykimi né rastin Kudla kundér Polonisé, mé 26 tetor
2000)”.

Né vend t& késaj, neni 13 pasqyron n€¢ ményré t&€ drejtpérdrejté obligimin e shtetit qé&
fillimisht dhe n& ményré primare t&€ mbrojé t& drejtat e njeriut pérmes sistemit t& tij ligjor
duke vendosur me kété rast njé garanci shtes€ pér nj€ individ pér t€ siguruar qé ai apo ajo
gézon t& drejtat né€ ményré efektive. Nése shikohet nga kjo perspektivé, e drejta e njé
individi pér proces t& rregullt brenda njé kohe t& arsyeshme do t& jeté mé pak efikase nése
nuk ekziston mundésia q& s€ pari ta parashtrojé kété ankesé prané njé autoriteti vendor.

5

Kérkesat e nenit 13 pérkrahin ato t€ nenit 6 (shih aktgjykimi i lartpérmendur Kudla).
Késhtu, neni 13 garanton njé mjet ankimi efektiv prané njé autoriteti vendor pér njé
shkelje t&€ pohuar té kérkesave té nenit 6 pér ta shqyrtuar njé rast brenda njé kohe t&
arsyeshme. Pasi gé rasti né fjalé ka t& b&jé me ankesén pér zgjatje te procedurés, neni 13 i
Konventés &shté i zbatueshém.

35. Lidhur me kérkesat e nenit 13, Avokati i Popullit pérkujton se efekti i kétij neni &éshté qé&
t& kérkojé qé njé dispozité e njé mjeti vendor t&€ merret me substancén e “njé ankese t&
kontestueshme™ sipas Konventés dhe t& lejojé lehtésimin pérkatés (shih, p.sh. aktgjykimi
né rastin Kaya kundér Turqisé, mé 19 shkurt 1998). Cfarédo mjeti i tillé duhet te jeté
efektiv si né praktiké ashtu edhe né ligj (shih, p.sh. aktgjykimi né& rastin llhan kundér
Turqisé, mé 27 gershor 2000). Lidhur me ankesén pér zvarritje te procedurés, Avokati i
Popullit pérkujton se “mjetet efektive” né kuptim te nenit 13 do t&€ duhej q& ose té kishin
gené né gjendje ta parandalojné shkeljen e pohuar ose vazhdimin e saj, ose pér t€ ofruar
pérmirésimin adekuat pér ¢farédo shkelje qé tashmé kishte ndodhur (shih, aktgjykimi i
lartpérmendur Kudla).

36. Avokati i Popullit véren se, megjithése ¢éshtja &shté ngritur disa heré prané autoriteteve
kompetente legjislative, megjithaté asnjé ményré specifike ligjore nuk ka ekzistuar né
¢éshtjen né fjalé, pérmes sé cilés do t& kishte mundur t& ankohet pér zvarritje t&
procedurés me ¢farédo parashikimi apo shprese pér ta arritur ¢farédo lehtésimi né formé
té parandalimit apo kompensimit.

Konstatimet e Avokatit t&€ Popullit

Nisur nga analiza e informatave, déshmive dhe fakteve né& dispozicion, Avokati i Popullit
konstaton se pér shkak té zvarritjes procedurale:

1. ka shkelje t& sé drejtés pér proces té rregullt gjyqésor, brenda njé afati t& arsyeshém
kohor, t& garantuar me aktet ligjore té lartpérmendura né ¢éshtjen né fjal€; dhe

2. ka shkelje t& sé& drejtés pér mbrojtjen gjyqésore té t& drejtave.

Prandaj, Avokati i Popullit, né pajtim me nenin 135, paragrafi 3 t& Kushtetutés sé Republikés
sé€ Kosovés, “[...] Ka té drejté té béjé rekomandime dhe té propozojé masa, nése véren shkelje
té té drejtave dhe lirive té njeriut nga ana e organeve té administratés publike dhe organeve
té tjera shtetérore”, dhe nenin 16, paragrafi 8 t& Ligjit pér Avokatin e Popullit, sipas t& cilit
“Avokati i Popullit mund té jap rekomandime té pérgjithshme pér funksionimin e sistemit
giyqésoré. Avokati i Popullit nuk do té ndérhyjé né rastet dhe procedurat tjera ligjore qé jané
duke u zhvilluar para gjykatave, pérveg rastit kur ka zvarritje té procedurés”, bazuar né
analizén ligjore t€ mésipérme, né cilésiné e rekomanduesit, duke iu referuar argumenteve té
lartpérmendura, me géllim t& pérmirésimit t€ punés né sistemin gjyqésor t& Kosovés:

REKOMANDON
Gjykatén e Apelit

- Qé pa vonesa té métutjeshme ti ndérmerr té gjitha veprimet pérkatése ligjore
pér shqyrtimin dhe vendosjen pér léndén AC. Nr. 3194/2015.

NE pajtim me nenin 132, paragrafi 3 t& Kushtetutés sé Republikés sé Kosovés (“Cdo organ,
institucion ose autoritet tjetér, g€ ushtron pushtet legjitim né Republikén e Kosovés, éshté i
detyruar t'u pérgjigjet kérkesave t€ Avokatit t& Popullit dhe t’i paraqesé atij/asaj té gjitha
dokumentet dhe informacionet e kérkuara né pajtim me ligj”’) dhe nenin 28 t& Ligjit Nr. 05/L-
019 pér Avokatin e Popullit (“Autoritetet, t& cilave Avokati i Popullit u ka drejtuar
rekomandim, kérkesé¢ ose propozim pér ndérmarrjen e veprimeve konkrete, . . . duhet t&
pérgjigjen brenda afatit tridhjeté (30) ditor. Pérgjigjja duhet té pérmbajé arsyet me shkrim pér
veprimet e ndérmarra lidhur me ¢éshtjen né fjalg”), mirésisht Ju lutemi t&€ na informoni pér
veprimet qé do t€ ndérmerrni lidhur me kété ¢éshtje.

Me %erime, i
Cs

Hilmi Jashari
Avokat i Popullit

